
 समस्या की जानकारी, समाधान और फिर नागरिक स ेपषु्टि—
तभी माना जाएगा शिकायत का वास्तविक निस्तारण : मखु्यमतं्री

पेज-8

मुख्यमंत्री सुक्खू ने पेयजल, सीवरेज, 
स्वास्थ्य और सड़क परियोजनाओं का 
किया उद्घाटन-भूमि पूजन; ग्रामीण क्षेत्रों 
में सड़क संपर्क मजबूत करने पर जोर
हिन्द जनपथ
रामपुर/शिमला। (ब्यूरो)।  मुख्यमंत्री ठाकुर 
सुखविन्द्र सिंह सुक्खू ने रामपुर विधानसभा क्षेत्र के दौरे 
के दौरान 232.93 करोड़ रुपये की लागत वाली 28 
विकास परियोजनाओं के लोकार्पण और शिलान्यास 
किए। शिंगला हेलीपैड, रामपुर में आयोजित कार्यक्रम के 
दौरान मुख्यमंत्री ने क्षेत्र में पेयजल, सीवरेज, स्वास्थ्य 
और सड़क सुविधाओं को मजबूत करने वाली विभिन्न 
परियोजनाओं का उद्घाटन एवं भूमि पूजन किया।

मुख्यमंत्री ने रामपुर तहसील की ग्राम पंचायत 
भड़ावली में गांवों के समूह के लिए 4.83 करोड़ रुपये 
की उठाऊ पेयजल आपूर्ति योजना, रामपुर के वार्ड 
नंबर-8 डकोलड़ में 8.36 करोड़ रुपये की सीवरेज 
प्रणाली, देवनगर पंचायत में प्लानू से शलून तक 2.56 
करोड़ रुपये की प्रवाह सिंचाई योजना और वार्ड नंबर-
9 खानरी में मौजूदा सीवरेज योजना से एमजीएमसी 
अस्पताल खनेरी को जोड़ने के लिए 71 लाख रुपये की 
सीवरेज कनेक्टिविटी का लोकार्पण किया।

इसके अलावा देलठ में 2.56 करोड़ रुपये की लागत 
से निर्मित प्राथमिक स्वास्थ्य केंद्र भवन और रामपुर 
तहसील में गानवी खड्ड पर 1.84 करोड़ रुपये की लागत 
से निर्मित बैली ब्रिज भी जनता को समर्पित किया गया। 
इन परियोजनाओं से क्षेत्र में पेयजल, स्वास्थ्य, सिंचाई 

और सीवरेज सुविधाओं को बेहतर बनाने में मदद 
मिलेगी।

मुख्यमंत्री ने इस दौरान विभिन्न सड़कों के निर्माण 
और उन्नयन कार्यों का भी भूमि पूजन किया। इनमें 
टिक्कर-जरोल-गाहन-ननखड़ी-खमाड़ी सड़क के 
उन्नयन के लिए 35.93 करोड़ और 54.87 करोड़ 
रुपये की परियोजनाएं, अस्पताल कॉलोनी से 
सरलाप्रोग सड़क के लिए 2.50 करोड़ रुपये तथा 
कोटला-कुन्नी सड़क के लिए 4.19 करोड़ रुपये की 
परियोजना शामिल है।

इसके अतिरिक्त राजपुरा-दरशाल सड़क के लिए 
6.07 करोड़, उरू से धार सड़क के लिए 3.60 करोड़, 
सवान-दोई सड़क के लिए 4.81 करोड़, सेरी पुल-

अणुराक्षी सड़क के लिए 9.99 करोड़, पलजारा-
गिन्छा-पेई सड़क के लिए 11.19 करोड़, कूट-किन्फी 
सड़क के लिए 13.85 करोड़ तथा पटैना-कैंची 
से दारन घाटी सड़क के लिए 6.85 करोड़ रुपये की 
परियोजनाओं का भूमि पूजन किया गया।

मुख्यमंत्री ने मंगलाड़ पुल से गांव रूनपू सड़क, 
मोलगी संपर्क सड़क, रुंगचा-धारला सड़क, 
दलोग-चाश्नी-मड़ोग सड़क, ढाई-बरकेली 
सड़क, चड़ी से ढरण सड़क, चकटी-थैली सड़क, 
चेबड़ी से नगालनी सड़क, लाहरू से खरेला 
सड़क और एरली-मझेवटी सड़क सहित अन्य 
सड़क परियोजनाओं के निर्माण एवं उन्नयन कार्यों 
की भी आधारशिला रखी।

हिन्द जनपथ
चंडीगढ़  (ब्यूरो)। मुख्यमंत्री भगवंत 
सिंह मान ने आज सीमावर्ती जिलों 
अमृतसर, तरनतारन और फाजिल्का 
सहित गुरदासपुर और कपूरथला की जेलों 
तथा ओट (ओ.ओ.ए.टी.) क्लीनिकों में 
नशे की लत से जूझ रहे मरीजों के चल रहे 
चिकित्सकीय उपचार के साथ-साथ उनकी 
मनो-सामाजिक देखभाल को और मजबूत 
करने के लिए पायलट प्रोजेक्ट शुरू करने 
को सैद्धांतिक मंजूरी दे दी है।

यह फैसला आज यहां मुख्यमंत्री 
और ‘आर्ट ऑफ लिविंग फाउंडेशन’ के 
प्रतिनिधिमंडल के बीच हुई बैठक के दौरान 
लिया गया।

बैठक की अध्यक्षता करते हुए मुख्यमंत्री 
भगवंत सिंह मान ने कहा, “इस पहल के 

तहत ‘आर्ट ऑफ लिविंग’ पर आधारित 
आध्यात्मिक सुधार कार्यक्रम शुरू किया 
जाएगा, जिसका मुख्य उद्देश्य दवाइयों के 
उपचार और लंबे समय के मनो-सामाजिक 
पुनर्वास के बीच के अंतर को पूर्ण करना है। 
उन्होंने कहा कि हालांकि, पंजाब ने नशों से 
पीड़ित लोगों के लिए दवाइयों की पहुंच को 
बड़े स्तर पर बढ़ाया है, लेकिन उपचार के 
शुरुआती महीनों के दौरान मरीजों को इससे 

जोड़े रखना अभी भी एक बड़ी चुनौती बना 
हुआ है।”

मुख्यमंत्री ने कहा, “दवाइयों के साथ-
साथ नशा छोड़ रहे व्यक्ति की मानसिक 
अवस्था को मजबूत करना भी उतना 
ही महत्वपूर्ण है। नशा-मुक्ति केवल 
चिकित्सकीय उपचार तक सीमित नहीं है, 
बल्कि यह जज्बातों और दृढ़ इच्छाशक्ति 
की भी लड़ाई है। राज्य सरकार नशों से लड़ 
रहे प्रत्येक व्यक्ति को सम्मानजनक और 
सकारात्मक जिंदगी की ओर ले जाने और 
उनके पूर्ण पुनर्वास के लिए प्रतिबद्ध है।”

उन्होंने कहा, “यह पायलट वेलनेस 
कार्यक्रम मौजूदा चिकित्सकीय उपचार 
का पूरक बनेगा और मेडिकल स्टाफ के 
सहयोग से समानांतर रूप से लागू किया 
जाएगा। उन्होंने कहा कि इस कार्यक्रम 

की रूपरेखा इस ढंग से तैयार की गई है 
कि प्रशिक्षित स्थानीय अमला धीरे-धीरे 
इसकी बागडोर संभाल लेगा, जिससे बाहरी 
सहायता पर निर्भर रहे बिना इसका निरंतर 
संचालन सुनिश्चित हो सकेगा।”

उन्होंने आगे कहा, “यह पहल नशों के 
खिलाफ महज कानूनी कार्रवाई से आगे 
बढ़कर पुनर्वास, दोबारा नशे की लत लगने 
से रोकने, सामुदायिक सहभागिता और लंबे 
समय के सुधार पर अधिक जोर देते हुए ‘ 
युद्ध नशों विरूद्ध ’ को और मजबूती देगी।”

मुख्यमंत्री ने जोर देकर कहा, “पंजाब 
नशों के विरुद्ध अपनी लड़ाई हर संभव 
साधन जैसे कि चिकित्सकीय उपचार, 
काउंसलिंग, पुनर्वास, सामाजिक सहयोग 
और सख्त कानूनी कार्रवाई के माध्यम से 
जारी रखेगा। 

मुख्यमंत्री नायब सिंह सैनी 4 से 6 
अक्टूबर तक सिंगापुर दौरे पर

हिन्द जनपथ
चंडीगढ़  (ब्यूरो)।  हरियाणा के मुख्यमंत्री श्री नायब सिंह सैनी 4 
से 6 अक्टूबर तक सिंगापुर के तीन दिवसीय महत्वपूर्ण दौरे पर रहेंगे। 
इस दौरे का उद्देश्य हरियाणा और सिंगापुर के बीच निवेश, औद्योगिक 
सहयोग, तकनीकी साझेदारी तथा कौशल विकास के नए अवसरों को 
तलाशना और उन्हें ठोस स्वरूप देना है।

मुख्यमंत्री अपने दौरे के दौरान 
लॉजिस्टिक्स, सेमीकंडक्टर, 
अत्याधुनिक विनिर्माण, एग्रो 
एवं खाद्य प्रसंस्करण, ग्लोबल 
कैपेबिलिटी सेंटर (जीसीसी), 
विमानन तथा शिक्षा जैसे प्रमुख क्षेत्रों 
में पारस्परिक सहयोग और निवेश 
की संभावनाओं पर चर्चा करेंगे। 
राज्य सरकार का लक्ष्य हरियाणा 
को वैश्विक निवेशकों के लिए और 
अधिक अनुकूल, प्रतिस्पर्धी तथा नवाचार-आधारित औद्योगिक 
गंतव्य के रूप में स्थापित करना है।

सिंगापुर दौरे के दौरान मुख्यमंत्री विभिन्न प्रतिष्ठित उद्योग समूहों, 
निवेशकों, कॉरपोरेट प्रतिनिधियों तथा क्षेत्र-विशेष के विशेषज्ञों के 
साथ राउंड टेबल कॉन्फ्रेंस में भाग लेंगे। इन बैठकों में हरियाणा की 
औद्योगिक नीति, निवेश-अनुकूल वातावरण, मजबूत बुनियादी 
ढांचा, बेहतर कनेक्टिविटी, कुशल मानव संसाधन और तेजी से 
विकसित हो रहे औद्योगिक कॉरिडोरों की संभावनाओं को प्रस्तुत किया 
जाएगा।

राहुल गांधी के बालाघाट दौरे में सुरक्षा चूक का 
आरोप, कांग्रेस ने गृह मंत्री शाह को लिखा पत्र

भोपाल। मध्य प्रदेश कांग्रेस अध्यक्ष जीतू पटवारी ने शुक्रवार को केंद्रीय गृह मंत्री 
अमित शाह को पत्र लिखकर लोकसभा में नेता प्रतिपक्ष राहुल गांधी के 1 अक्टूबर को 
हुए बालाघाट दौरे के दौरान कथित सुरक्षा और प्रोटोकॉल संबंधी चूक की जांच कराने 
की मांग की। केंद्रीय गृह मंत्री अमित शाह के भोपाल दौरे से कुछ घंटे पहले उठाए गए 
इस मुद्दे में पटवारी ने बालाघाट जिले के जगला गांव में राहुल गांधी के कार्यक्रम के 
दौरान जिला प्रशासन और पुलिस की भूमिका पर सवाल उठाए। पटवारी ने आरोप 
लगाया कि कार्यक्रम की पूर्व सूचना होने के बावजूद बालाघाट कलेक्टर और पुलिस 
अधीक्षक कार्यक्रम स्थल पर मौजूद नहीं थे। उन्होंने 29 सितंबर को बालाघाट पुलिस 
की ओर से बैहर विधायक और जिला कांग्रेस अध्यक्ष संजय उइके को भेजे गए पत्र का 
भी हवाला दिया।

इस पत्र में पुलिस ने राहुल गांधी के प्रस्तावित दौरे को लेकर अपेक्षित भीड़, 
स्वयंसेवकों, पार्किंग व्यवस्था, यातायात प्रबंधन और राहुल गांधी से मिलने वाले 
लोगों की सूची समेत अन्य जानकारियां मांगी थीं। पत्र में क्षेत्र को संवेदनशील और पूर्व 
नक्सल प्रभावित इलाका भी बताया गया था।

पटवारी ने शुक्रवार को भोपाल में प्रेस कॉन्फ्रेंस के दौरान कहा कि जब पुलिस को 
कार्यक्रम की जानकारी पहले से थी और उसने सुरक्षा से जुड़ी जानकारियां मांगी थीं, तो 
जिला प्रशासन या पुलिस को कार्यक्रम की जानकारी नहीं होने की बात गंभीर सवाल 
खड़े करती है।

बिल्डर द्वारा एसटीपी का उचित संचालन नहीं 
किए जाने के मामले में दोनों क्षेत्रीय प्रदूषण 
अधिकारियों को निलंबित करने के निर्देश
हिन्द जनपथ
चडंीगढ़  (ब्यूरो)। हरियाणा के मखु्यमतं्री श्री नायब सिहं सैनी ने 
गरुुग्राम में नागरिकों द्वारा विभिन्न माध्यमों से 
दर्ज कराई गई शिकायतों पर लिए गए फीडबकै 
के आधार पर अधिकारियों की जवाबदहेी तय 
करत ेहएु बड़ा एक्शन लिया ह।ै मखु्यमतं्री ने 
एक शिकायत के मामल ेमें बिल्डर द्वारा सीवज 
शोधन सयंंत्र (एसटीपी) का उचित सचंालन 
नहीं किए जान ेपर गरुुग्राम के दोनों क्षेत्रीय प्रदषूण 
अधिकारियों को निलबंित करन ेके निर्देश दिए। 
उन्होंन ेकहा कि नागरिकों की शिकायतों के 
निस्तारण में किसी भी स्तर पर लापरवाही अथवा 
गलत रिपोर्टिंग को स्वीकार नहीं किया जाएगा तथा जिम्मेदारी तय कर 
सबंधंित अधिकारियों के विरुद्ध कड़ी कार्रवाई की जाएगी।

मखु्यमतं्री श्री नायब सिहं सनैी शकु्रवार को स्थानीय पीडब्ल्यूडी रेस्ट 
हाउस में गरुुग्राम जिल ेमें किए जा रह ेविकास कार्यों की समीक्षा बैठक 
की अध्यक्षता कर रह ेथ।े बठैक में हरियाणा के उद्योग एवं वाणिज्य मंत्री 

राव नरबीर सिहं, पटौदी की विधायक श्रीमती बिमला चौधरी, सोहना के 
विधायक श्री तजेपाल तवंर, गरुुग्राम के विधायक श्री मकेुश शर्मा, मखु्यमतं्री 
के मखु्य प्रधान सचिव श्री राजशे खलु्लर, हरियाणा सरकार के शहरी 
विकास विभाग के प्रधान सलाहकार श्री डी.एस. ढेसी, मखु्यमतं्री कार्यालय 
में इफं्रास्ट्रक्चर एवं इजंीनियरिगं विभागों का सलाहकार श्री राजीव यादव भी 

मौजदू रहे। मखु्यमतं्री श्री नायब सिह सनैी न ेगरुुग्राम के 
तजे गति से हो रह ेविस्तार को ध्यान में रखत ेहएु शहर के 
विकास की योजनाओं को भविष्य की आवश्यकताओं 
के अनरुूप तयैार करन ेऔर उन्हें समयबद्ध तरीके 
से परूा करन ेके निर्देश दिए। 

उन्होंन े कहा कि गरुुग्राम को आधनुिक, 
सुव्यवस्थित और नागरिक सुविधाओं से परिपूर्ण 
शहर के रूप में विकसित करन ेके लिए मौजूदा 
बुनियादी ढाचं ेको मजबूत करन ेके साथ-साथ आने 
वाले वर्षों की जरूरतों का भी समुचित आकलन 

किया जाए। मुख्यमंत्री न ेशहर में बेहतर सड़कों एवं यातायात व्यवस्था, 
पर्याप्त पयेजल, आधुनिक आवासीय एव ंव्यावसायिक सुविधाओं, 
स्वच्छ एव ंविकसित बाजारों, हरित पट्टियों और पार्कों के विस्तार के 
साथ खले, मनोरंजन तथा नागरिक सुरक्षा से जडु़ी सुविधाओं को और 
सुदृढ़ करन ेपर जोर दिया।

यूक्रेन की लड़ाई खत्म कराने में मोदी 
की 'गहरी रुचि', उनके पास कुछ ' 

बड़े अच्छे सुझाव ' : राष्ट्रपति पुतिन
नयी दिल्ली- रूस के राष्ट्रपति व्लादिमीर पुतिन ने रूस-यूक्रेन 
संघर्ष को समाप्त कराने के प्रधानमंत्री नरेंद्र मोदी के प्रयासों की 
सराहना करते हुए कहा है कि श्री मोदी रूस के साथ भारत की 
घनिष्ठ मित्रता और उनके साथ अच्छे व्यक्तिगत संबंधों के 
बावजूद युद्ध समाप्त करने का मुद्दा तटस्थ तरीके से उठाते रहे हैं।

श्री पुतिन ने कहा कि श्री मोदी के पास यूक्रेन संघर्ष को 
समाप्त करने के विषय में कछु -'बहुत अच्छे सुझाव' भी हैं। 
रूसी राष्ट्रपति ने गुरुवार को मॉस्को में वाल्दाई डिस्कशन क्लब 
के पूर्ण सत्र को संबोधित करते हुए यूक्रेन संघर्ष समाप्त करने के 
लिए श्री मोदी के लगातार संवाद और कूटनीति के प्रयासों का 
विशेष रूप से उल्लेख किया।

 उन्होंने कहा कि भारत और रूस के बीच घनिष्ठ और 
मैत्रीपूर्ण संबंधों के बावजूद श्री मोदी रूस के साथ अपनी 
बैठकों में लगातार इस मुद्दे को उठाते रहे हैं।

श्री पुतिन ने कहा कि श्री मोदी ने "दोनों पक्षों को स्वीकार्य 
समाधान खोजने के लिए कुछ "बहुत अच्छे सुझाव" भी प्रस्तुत 
किए हैं। उन्होंने इसका ब्योरा नहीं दिया। 

मुर्मु, मोदी ने लाल बहादुर 
शास्त्री को विजय घाट 
जाकर दी श्रद्धांजलि

नयी दिल्ली- राष्ट्रपति द्रौपदी मुर्मु और प्रधानमंत्री नरेंद्र 
मोदी ने पूर्व प्रधानमंत्री लाल बहादुर शास्त्री की जयंती पर 
शुक्रवार को यहां 
उनके समाधि स्थल 
विजय घाट पर उन्हें 
श्रद्धांजलि अर्पित 
की।

श्रीमती मुर्मु और 
श्री मोदी ने इस दौरान 
वहां आयोजित 
सर्वधर्म प्रार्थना सभा 
में भी हिस्सा लिया। प्रधानमंत्री ने श्री शास्त्री को श्रद्धांजलि 
अर्पित करते हुए कहा कि शास्त्री जी की सादगी और राष्ट्र के 
प्रति समर्पण हमेशा प्रेरणा देता रहेगा।

उनका सौम्य व्यक्तित्व प्रत्येक भारतीय को गौरवान्वित 
करता है और उनका संकल्प चट्टान की तरह दृढ़ था।

आइची-नागोया: जापान के आइची-
नागोया में चल रह ेएशियन गमे्स में भारत 
के लिए गोल्ड मडेल जीतन ेका सिलसिला 
जारी रहा। 13वें दिन भारतीय खिलाड़ियों ने 
शानदार खले, पक्के इराद ेऔर बहेतरीन 
खले कौशल का प्रदर्शन करते हएु पाचं 
गोल्ड मडेल जीत े- एक रसेलिग में, तीन 
बॉक्सिंग में और एक आर्चरी में।

भारतीय रसेलर सजुीत कलकल ने 
परुुषों के 65-किलोग्राम फ्रीस्टाइल इवेंट 
में शानदार वापसी करत ेहएु गोल्ड मडेल 
जीता। 23 साल के इस भारतीय खिलाड़ी 
न ेफाइनल में जबरदस्त वापसी की; 4-9 
स ेपिछड़न ेके बाद उन्होंन ेताजिकिस्तान 
के अब्दुलमजीद कुदिएव को 10-9 से 
हराया और एशियन गमे्स का खिताब अपने 
नाम किया।

इस जीत के साथ, सजुीत योगशे्वर दत्त 
और बजरगं पूनिया जसै ेदिग्गजों की लिस्ट में 
शामिल हो गए हैं। वह परुुषों के 65-किलोग्राम 
कैटेगरी में एशियन गमे्स का गोल्ड मडेल 
जीतन ेवाल ेतीसर ेभारतीय रेसलर बन गए हैं।

बॉक्सिंग में, परवीन हडु्डा न ेमहिलाओं की 

65kg कैटेगरी में गोल्ड मडेल जीता। उन्होंने 
फाइनल में चीनी ताइप ेकी निएन-चिन चने 
को स्प्लिट फैसल ेमें 3-2 स ेहराया। अकुंश 
पाघंल न ेपरुुषों की 80-किलोग्राम कैटेगरी में 
गोल्ड मडेल जीता; उन्होंन ेफाइनल में दक्षिण 
कोरिया के किम मिनसोंग को स्प्लिट फैसल ेमें 
4-0 स ेहराया।

इसस ेपहल,े लवलीना बोरगोहने न ेभी 
महिलाओं की 75kg कैटेगरी में गोल्ड मडेल 

जीता था। उन्होंन ेफाइनल में चीन की बाओ 
ज़ियी को सर्वसम्मत फैसले (unanimous 
decision) में 5-0 स ेहराया। 2014 में मैरी 
कॉम के गोल्ड मेडल के बाद, एशियन गेम्स 
में महिलाओं की बॉक्सिंग में भारत का यह 
दूसरा गोल्ड मेडल है।

आर्चरी में, भारत की महिला रिकर्व 
टीम ने अपना पहला एशियन गेम्स गोल्ड 
मेडल जीतकर इतिहास रच दिया। अंकिता 

भकत, कीर्ति शर्मा और कुमकुम मोहोद 
की तिकड़ी ने एक रोमांचक फाइनल में 
वर्ल्ड चैंपियन दक्षिण कोरिया को 5-3 
से हराया। 

भारत ने मिक्स्ड रिकर्व टीम इवेंट में 
भी सिल्वर मेडल जीता। कंकुम मोहोद 
और धीरज बोम्मादेवरा कड़े मुकाबले 
वाले फ़ाइनल में चीन से 3-5 से हारने 
के बाद दूसरे स्थान पर रहे।

सेपकटकराव में, भारत ने पुरुषों के 
क्वाड्रेंट इवेंट में ब्रॉन्ज़ मेडल जीता। 
भारतीय टीम सेमीफ़ाइनल में जापान से 
0-2 से हार गई, लेकिन पोडियम पर 
जगह बनाने में कामयाब रही।

सेलिंग में, नेत्रा कुमानन ने महिलाओं 
के डिंगी इवेंट में ब्रॉन्ज़ मेडल जीता। 29 
वर्षीय भारतीय सेलर 14 पॉइंट्स के कुल 
स्कोर के साथ तीसरे स्थान पर रहीं।

इन शानदार प्रदर्शनों के साथ, भारत 
मेडल टैली में पांचवें स्थान पर पहुंच गया 
है। देश के मेडल्स की कुल संख्या 75 हो 
गई है, जिसमें 15 गोल्ड, 25 सिल्वर और 
35 ब्रॉन्ज़ मेडल शामिल हैं।

 एशियन गेम्स में भारत के लिए शानदार दिन

काकामिगाहारा: भारतीय महिला हॉकी 
टीम ने शुक्रवार को मौजूदा चैंपियन 
चीन को 1-0 से हराकर 44 साल में 
अपना पहला एशियाई खेलों का गोल्ड 
मेडल जीता और 2028 लॉस एंजिल्स 
ओलंपिक के लिए सीधे जगह पक्की की।

लालरेम्सियामी ने 10वें मिनट में 
शानदार 'टोमाहॉक' शॉट के साथ भारत 
के लिए निर्णायक गोल किया।

भारतीय टीम का डिफेंस बहुत 
मजबूत रहा; उन्होंने चीन के लगातार 
हमलों को नाकाम किया, जिसमें 
अनुभवी गोलकीपर सविता पूनिया का 
पेनल्टी स्ट्रोक बचाना भी शामिल था।

यह आइची-नागोया एशियाई खेलों 
में भारत का 76वां मेडल है, जिसमें 16 

गोल्ड, 25 सिल्वर और 35 ब्रॉन्ज मेडल 
शामिल हैं। इस गोल्ड मेडल से भारतीय 
टीम को एक बड़ा इनाम भी मिला है, 
क्योंकि इस जीत से लॉस एंजिल्स 
2028 ओलंपिक खेलों के लिए सीधा 
क्वालिफिकेशन पक्का हो गया है। 
यह कामयाबी भारतीय महिला हॉकी 
टीम के लिए एक मुश्किल ओलंपिक 
साइकल के बाद मिली है; टोक्यो 
2020 ओलंपिक में शानदार प्रदर्शन 
करते हुए चौथे स्थान पर रहने के 
बावजूद टीम पेरिस 2024 ओलंपिक 
के लिए क्वालिफाई करने से बहुत 
कम अंतर से चूक गई थी। भारत का 
अभियान शानदार गोल-स्कोरिंग के 
लिए भी चर्चा में रहा। 

महिला हॉकी टीम ने 44 साल बाद 
एशियाई खेलों में गोल्ड मेडल जीता

नागरिकों से मिली शिकायतों के फीडबैक पर मुख्यमंत्री का गुरुग्राम में बड़ा एक्शन

रोबोटिक्स और एआई बदलेंगे भारत की स्वास्थ्य 
व्यवस्था, सर्जरी से आगे बढ़कर निदान और 

उपचार में बढ़ेगी भूमिका: डॉ. जितेंद्र सिंह
नई दिल्ली। केंद्रीय विज्ञान एवं प्रौद्योगिकी तथा पृथ्वी विज्ञान राज्य 
मंत्री (स्वतंत्र प्रभार) डॉ. जितेंद्र सिंह ने शुक्रवार को कहा कि भारत 
में स्वास्थ्य सेवाओं का अगला चरण रोबोटिक्स, आर्टिफिशियल 
इंटेलिजेंस (एआई) और नैनोसाइंस से संचालित होगा। उन्होंने कहा 
कि रोबोटिक्स अब केवल सर्जरी तक सीमित नहीं रहेगा, बल्कि 
भविष्य में निदान, उपचार और थेरेपी सहित चिकित्सा के लगभग 
हर क्षेत्र में इसकी महत्वपूर्ण भूमिका होगी। राष्ट्रीय राजधानी में 
आयोजित सोसाइटी ऑफ रोबोटिक सर्जरी (एसआरएस इंडिया 
2026) के अंतरराष्ट्रीय सम्मेलन को संबोधित करते हुए डॉ. सिंह 
ने कहा कि रोबोटिक्स, एआई और नैनो टेक्नोलॉजी मिलकर एक 
ऐसा एकीकृत स्वास्थ्य पारिस्थितिकी तंत्र तैयार करेंगे जो मरीजों की 
व्यक्तिगत जरूरतों के अनुरूप उपचार प्रदान करने में सक्षम होगा। 
खुद एक चिकित्सक और डायबेटोलॉजिस्ट रहे डॉ. सिंह ने कहा कि 
रोबोटिक्स को केवल सर्जिकल तकनीक के रूप में नहीं देखा जाना 
चाहिए। वर्तमान में रोबोटिक सर्जरी इसका सबसे ज्यादा दिखाई देने 
वाला उपयोग है, लेकिन आने वाले समय में रोबोटिक मेडिसिन, 
रोबोटिक एंडोक्राइनोलॉजी और रोबोटिक कार्डियोलॉजी जैसे नए 
क्षेत्र विकसित हो सकते हैं। उन्होंने इसकी तुलना एआई से करते हुए 
कहा कि जैसे एआई आज चिकित्सा की अनेक विशेषज्ञताओं में 
उपयोग हो रही है, वैसे ही रोबोटिक्स का दायरा भी तेजी से बढ़ेगा।

 सीमा पार से चल रह ेतस्करी नटेवर्कों से 
जडु़े चार आरोपी 10 किलोग्राम हेरोइन 

और 10 पिस्तौल सहित गिरफ्तार
हिन्द जनपथ
चडंीगढ़  (ब्यूरो)। मुख्यमंत्री भगवंत सिंह मान के दिशा-निर्देशों के 
तहत सीमा पार से चल रहे हथियार और नशा तस्करी नेटवर्कों के 
खिलाफ शुरू की गई मुहिम के दौरान बड़ी सफलता हासिल करते हुए 
अमृतसर ग्रामीण पुलिस ने अवैध हथियारों और नशीले पदार्थों की 
सप्लाई करने वाले दो 
अलग-अलग नेटवर्कों 
का पर्दाफाश कर चार 
व्यक्तियों को 10 
किलोग्राम हेरोइन और 
10 अवैध पिस्तौल 
सहित गिरफ्तार किया 
है। यह जानकारी आज 
यहां पंजाब के पुलिस 
महानिदेशक (डीजीपी) गौरव यादव ने दी।

गिरफ्तार किए गए आरोपियों की पहचान राजनप्रीत सिंह निवासी 
गल्लूवाल; विजय निवासी राजाताल कॉलोनी, घरिंडा; पारसदीप 
सिंह उर्फ बिल्ला निवासी कंबोआ और गुरमुख सिंह उर्फ बोदी 
निवासी काहनगढ़, अटारी के रूप में हुई है।

डीजीपी गौरव यादव ने बताया कि प्रारंभिक जांच में सामने आया 
है कि आरोपियों के तार कथित तौर पर विदेश में बैठे तस्करों से जुड़े 
हुए हैं, जो अवैध हथियारों और नशीले पदार्थों की तस्करी में शामिल 
थे। उन्होंने बताया कि पूरे नेटवर्क का पर्दाफाश करने और नेटवर्क 
के पिछले तथा आगे के संबंधों का पता लगाने के लिए आगे की जांच 
जारी है।

नयी दिल्ली- फ्लाईदुबई की दुबई-तेल 
अवीव उड़ान में 170 से अधिक लोगों की 
जान बचाने वाले भारतीय पायलट कैप्टन 
स्मित मच्छार ने शुक्रवार को प्रधानमंत्री नरेंद्र 
मोदी से फोन पर बातचीत की। हमले के बाद 
पहली बार सार्वजनिक रूप से सामने आए 
कैप्टन स्मित ने बताया कि संकट के उस वक्त 
वह लगातार हनुमान चालीसा का पाठ कर रहे 
थे और इसी से उन्हें हिम्मत मिली।

प्रधानमंत्री मोदी ने अबूधाबी में इलाज करा 
रहे कैप्टन स्मित से वीडियो कॉल के जरिए 
बातचीत की। इस दौरान पायलट ने बताया कि 
वह पिछले 11 वर्षों से पायलट हैं। उन्होंने कहा 

कि हमले में घायल होकर नीचे गिरने के बाद 
उन्हें तुरंत समझ आ गया था कि क्या हो रहा है 
और उनके पास कार्रवाई करने के लिए केवल 
कुछ सेकंड हैं।

स्मित ने बताया कि वह लगातार हनुमान 
चालीसा का पाठ कर रहे थे। इसके बाद उन्होंने 
कॉकपिट का दरवाजा खोलने की हिम्मत 
जुटाई और दूसरे यात्री तुरंत अंदर पहुंच गए।

प्रधानमंत्री मोदी ने कैप्टन स्मित के साहस, 
बहादुरी और सूझबूझ की सराहना की। उन्होंने 
कहा कि स्मित ने दुनिया को दिखाया है कि 
“भारतीय जान नहीं लेते, भारतीय जान बचाते 
हैं।”

‘हमले के बाद लगातार हनुमान चालीसा पढ़ 
रहा था’, PM मोदी से बोले कैप्टन स्मित

‘ युद्ध नशों विरूद्ध ’ मुहिम को और तेज करने के लिए मुख्यमंत्री भगवंत सिंह मान 
द्वारा सीमावर्ती जिलों में नशा-मुक्ति संबंधी आध्यात्मिक सुधार कार्यक्रम को मंजूरी

 रामपुर में 232.93 करोड़ की 28 विकास परियोजनाएं

सुधर जाए,ं वरना हम सधुार देंग.े.. प्रदर्शन के 
दौरान CJP नतेा सौरव दास का तीखा बयान, 

दिल्ली पलुिस को चेतावनी
मुंबई: सीजेपी नेता सौरव दास ने मुंबई में प्रदर्शन के दौरान कहा कि 
दिल्ली पुलिस ने फिर बर्बरता की, सुधर जाएं, वरना हम सुधार देंगे।

बता दें कि मुंबई के शिवाजी पार्क में शुक्रवार को मुख्य निर्वाचन 
आयुक्त ज्ञानेश कुमार को निशाना बनाते हुए व्यंग्यात्मक मीम और 
फिल्मों के संवाद वाली तख्तियां लेकर 'कॉकरोच जनता पार्टी' के 
प्रदर्शन में बड़ी संख्या में युवा प्रदर्शनकारी पहुंचे।

शिवाजी पार्क में पुलिस द्वारा बड़ी संख्या में लगाए गए बैरिकेड 
और तेज गर्मी भी प्रदर्शनकारियों के उत्साह को कम नहीं कर सकी। 
शिवाजी पार्क के निवासियों के विरोध और दादर स्टेशन तक भारी 
सुरक्षा व्यवस्था के बावजूद प्रदर्शनकारी क्रांतिकारी नारों, गांधी 
के उद्धरणों और कुमार के तत्काल इस्तीफे की मांग वाले पोस्टर 
थामे नजर आये। तिरंगे के साथ ''ज्ञानू, तुझा डेमोक्रेसी वर भरोसा 
नाय के?'', ''ज्ञानेश ब्रो, जस्ट रिजाइन'' और ''गद्दार ज्ञानू मस्ट 
गो'' जैसे नारे लिखे पोस्टर लिए स्टूडेंट फेडरेशन ऑफ इंडिया 
(एसएफआई) समेत विभिन्न संगठनों के कार्यकर्ता और बड़ी 
संख्या में युवा इलाके में जुटे।

प्रदर्शनकारियों ने अपनी मांगों को उठाने करने के लिए अनोखे 
तरीके भी अपनाए। सायन के छात्र मनीष मंडल ने 'मेलोडी' 
चॉकलेट के रैपर से बने आभूषण पहन रखे थे और ''फ्रॉड डिटर्जेंट 
पाउडर'' लिखा बैनर थाम रखा था। 

भारत ने बॉक्सिंग में तीन और रेसलिंग, आर्चरी 
और हॉकी में एक-एक गोल्ड मेडल जीता


